ԱՄՓՈՓԱԹԵՐԹ
«ՊԱՇՏՈՆԱԿԱՆ ԱՅՑՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ԺԱՄԱՆԱԾ ԱՆՁԱՆՑ ԱՆՎՏԱՆԳՈՒԹՅՈՒՆԸ ՊԱՀՊԱՆԵԼՈՒ ԵՎ ՊԱՇՏՊԱՆԵԼՈՒ ՆՊԱՏԱԿՈՎ ՈՒՂԵԿՑԵԼՈՒ ԸՆԹԱՑՔՈՒՄ ՕՏԱՐԵՐԿՐՅԱ ԱՆՎՏԱՆԳՈՒԹՅԱՆ ՄԱՐՄԻՆՆԵՐԻ ԵՎ ՆԵՐԿԱՅԱՑՈՒՑԻՉՆԵՐԻ ԿՈՂՄԻՑ ԶԵՆՔ ՆԵՐԿՐԵԼՈՒ, ԱՐՏԱՀԱՆԵԼՈՒ, ԿՐԵԼՈՒ ԵՎ ՏԵՂԱՓՈԽԵԼՈՒ (ՓՈԽԱԴՐԵԼՈՒ) ԿԱՐԳԸ ՍԱՀՄԱՆԵԼՈՒ ՄԱՍԻՆ»  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ պաշտպանության  նախարարություն
	22.03.2023թ.

	
	ՊՆ/510/1484-2023

	    1. կարգի 2-րդ և 3-րդ կետերում «ներկրվելու» բառերից հետո լրացնել «(արտահանվելու)» բառերը,

   2. կարգի 2-րդ կետում հստակեցնել նաև ԱԳՆ կողմից համապատասխան մարմիններին իրազեկման ժամկետը,

3. կարգի 4-րդ և 5-րդ կետերի կարգավորիչ բովանդակությունը գրեթե կրկնվումէ  
    4. կարգի 6-րդ կետի «դրա պատճենը» արտահայտությունը հստակեցման կարիք ունի,


    5. կարգի 8-րդ կետում «մարմինների» բառից հետո լրացնել «և» շաղկապը, ինչպես նաև հստակեցնել ներկրված զենքը պահելու նպատակով դրա ստացման և հանձնման ընթացակարգը:
	Ընդունվել է
Ընդունվել է

Ընդունվել է
                                        Չի ընդունվել                                 
Կետում հստակ նշված է «թույլտվությունը և դրա պատճենը», որը, գտնում ենք, հասկանալի է և հստակեցման կարիքը բացակայում է:
Ընդունվել է 


	2. ՀՀ բարձր տեխնոլոգիական արդյունաբերության նախարարություն
	28.03.2023թ.

	
	01/22/3061-2023

	1. Նախագծի 2-րդ կետում անհրաժեշտ է նշել «Զենքի շրջանառության կարգավորման մասին» օրենքի կրճատ անվանումը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 6-րդ և 18-րդ հոդվածի 3-րդ մասի պահանջները: 
2. Նախագծով սահմանված կարգի (այսուհետ՝ Կարգ) 2-րդ, 3-րդ և 4-րդ կետերից անհրաժեշտ է հանել «փամփուշտներ» բառը՝ հիմք ընդունելով «Զենքի շրջանառության կարգավորման մասին» օրենքի 18-րդ հոդվածի 4-րդ մասի պահանջները, ինչպես նաև նշված օրենքի 2-րդ հոդվածի 1-ին մասի 1-ին կետով տրված «զենք» հասկացության սահմանումը:
3. Կարգի 4-րդ և 5-րդ կետերը բովանդակային առումով կրկնվում են, հետևաբար, հիմք ընդունելով  «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջը, առաջարկում ենք հանել 5-րդ կետը՝ անհիմն կրկնություններից խուսափելու համար:
4. Կարգի 7-րդ կետում անհրաժեշտ է հստակեցնել, թե ինչ Լիազոր պետական ռազմականացված կազմակերպության մասին է խոսքը, ինչպես նաև հստակ հղում կատարել այն նորմատիվ իրավական ակտերին, որոնցով կարգավորվում են նշված կետով սահմանված հարաբերությունները: Հարկ է նկատել, որ Սահմանադրության 6-րդ հոդվածի պահանջների լույսի ներքո ՀՀ կառավարության որոշմամբ չի կարող սահմանվել լիազորող նորմ՝ ենթաօրենսդրական նորմատիվ իրավական ակտի ընդունման համար:
	Ընդունվել է  
                                        Ընդունվել է
                                        Ընդունվել է
                                      Ընդունվել է                                        

	3.  ՀՀ արտաքին գործերի նախարարություն

	                   11.05.2023թ.

	
	1111/24216-23

	-նախագծի N 2 հավելվածի 2-րդ կետը շարադրել հետևյալ բովանդակությամբ.
«2. Պաշտոնական այցով Հայաստանի Հանրապետություն ժամանած անձանց ուղեկցելու ընթացքում օտարերկրյա անվտանգության մարմինների և ներկայացուցիչների կողմից ժամանակավորապես զենքը Հայաստանի Հանրապետության տարածք ներկրելու, արտահանելու, կրելու և տեղափոխելու (փոխադրելու) դեպքում այցելող կողմը Հայաստանի Հանրապետության արտաքին գործերի նախարարություն է ներկայացնում օտարերկրյա անվտանգության ծառայության աշխատակիցների, նրանց  զենքերի տեսակների, համարների և փամփուշտների տրամաչափի ու թվի, ինչպես նաև վերջիններիս՝ Հայաստանի Հանրապետություն մուտքի և ելքի ժամկետների մասին  տեղեկատվություն։ Հայաստանի Հանրապետության արտաքին գործերի նախարարությունը, տեղեկատվությունը ստանալուն պես, այդ մասին տեղեկացնում է Հայաստանի Հանրապետության ազգային անվտանգության ծառայությանը»:
-նախագծից հանել 4-րդ և 5-րդ կետերը՝ հաշվի առնելով, որ ՀՀ արտաքին գործերի նախարարության կողմից ՀՀ ազգային անվտանգության ծառայություն հասցեագրված գրությունը արդեն իսկ պարունակում է զենքերի՝ ՀՀ տարածքում գտնվելու ժամանակահատվածը, ուստի զենքերի արտահանման համար առանձին գրություն ուղարկելը  նպատակահարմար չէ:
-նախագծի վերնագիրը խմբագրել՝ այն համապատասխանեցնելով «Զենքի շրջանառության կարգավորման մասին» օրենքի 18-րդ հոդվածի 4-րդ մասով սահմանված ձևակերպմանը.
 «Պաշտոնական այցով Հայաստանի Հանրապետություն ժամանած անձանց ուղեկցելու ընթացքում օտարերկրյա անվտանգության մարմինների և ներկայացուցիչների կողմից զենք ներկրելու, արտահանելու, կրելու և տեղափոխելու (փոխադրելու) կարգը սահմանելու մասին»:
-նախագծի 7-րդ և 8-րդ կետերում առաջարկում ենք հստակեցնել «Լիազոր պետական ռազմականացված կազմակերպություն» հասկացությունը՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 3-րդ մասի պահանջը, այն է՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
	                                    Ընդունվել է մասամբ
Հիմք է  ընդունվել  «Զենքի շրջանառության կարգավորման մասին» օրենքի 18-րդ հոդվածի 4-րդ մասի պահանջները, ինչպես նաև նշված օրենքի 2-րդ հոդվածի 1-ին մասի 1-ին կետով տրված «զենք» հասկացության սահմանումը, այսինքն  հանվել է «փամփուշտներ» բառը:
                                     Ընդունվել է
Ընդունվել է
Ընդունվել է


	4. ՀՀ տարածքային կառավարման և ենթակառուցվածքների նախարարություն 
	28.03.2023թ.

	
	   ԳՍ//8817-2023

	Առաջարկություններ և առարկություններ չկան:
	Ընդունվել է



	5. ՀՀ ֆինանսների նախարարություն
	30.03.2023թ.

	
	N 01/11-1/6031-2023

	Առաջարկություններ և առարկություններ չկան։
	Ընդունվել է



	6.  ՀՀ էկոնոմիկայի նախարարություն

	28.03.2023թ.

	
	01/4949-2023

	1. Նախագծի հավելվածով հաստատված կարգի 2-րդ կետում Հայաստանի Հանրապետության արտաքին գործերի նախարարության համար սահմանել Հայաստանի Հանրապետության ազգային անվտանգության ծառայությանը և Հայաստանի Հանրապետության ոստիկանությանը տեղեկատվության իրազեկման համար ժամկետ:
 2. Կարգի 5-րդ կետում «տարածքից» բառից հետո լրացնել «զենք, փամփուշտներ և ռազմամթերք» բառերը։
	Ընդունվել է
                                    Չի ընդունվել 

Նախագծի 5-րդ կետը խմբագրվել է:


	7. ՀՀ ազգային անվտանգության ծառայություն
	28.03.2023թ.

	
	N  11/485

	1. Հավելվածի 2-րդ կետի 2-րդ նախադասությունում «դրա մասին» բառերը փոխարինել «ժամանակավոր ներկրվող զենքերի տեսակների, համարների և փամփուշտների տրամաչափի ու քանակի, ներկրող անձանց, ինչպես նաև դրանց ներկրման և արտահանման ժամկետների մասին անմիջապես» բառերով:
2. 3-րդ կետի 2-րդ նախադասությունում անհրաժեշտ է հստակեցնել, թե ում կողմից են սահմանային մաքսակետ ներկայացվում համապատասխան տեղեկությունները:
3. 4-րդ կետում «դրա» բառը փոխարինել «մեկնման օրվա, ժամի, ինչպես նաև արտահանվող զենքի և փամփուշտների վերաբերյալ տվյալների փոփոխության» բառերով:
4. 5-րդ կետը հանել, քանի որ այն կրկնում է 4-րդ կետի բովանդակությունը:

5. 6-րդ կետի համաձայն՝ մաքսակետի աշխատողը համեմատում է թույլտվությունը և դրա պատճենը, սակայն նախագծով կարգավորված չէ, թե ում կողմից են նշված փաստաթղթերը ներկայացվում մաքսային մարմին: 
6. 7-րդ և 8-րդ կետերում անհասկանալի է, թե որ պետական մարմինն է հանդիսանում Լիազոր պետական ռազմականացված կազմակերպություն:
7. 8-րդ կետի համաձայն՝ օտարերկրյա անվտանգության մարմինների ներկայացուցիչների կողմից Հայաստանի Հանրապետության տարածքում զենք կրելը և օգտագործելը իրականացվում են  Հայաստանի Հանրապետության Լիազոր պետական ռազմականացված կազմակերպության թույլտվությամբ և հսկողությամբ, և անհասկանալի է, թե դա գործնականում ինչպես է իրագործվելու:

8. Նախագծից բացակայում են նաև կարգավորումներ այն դեպքերի համար, երբ զենքի ներկրման թույլտվության մեջ նշված տվյալները տարբերվում են փաստացի ներկրվող զենքի տեսակից և քանակից:
	Ընդունվել է մասամբ
Նախագծով սահմանված կարգի (այսուհետ՝ Կարգ) 2-րդ, 3-րդ և 4-րդ կետերից  հանվել է «փամփուշտներ» բառը՝ հիմք ընդունելով «Զենքի շրջանառության կարգավորման մասին» օրենքի 18-րդ հոդվածի 4-րդ մասի պահանջները, ինչպես նաև նշված օրենքի 2-րդ հոդվածի 1-ին մասի 1-ին կետով տրված «զենք» հասկացության սահմանումը:
Ընդունվել է

                                    Չի ընդունվել 

Նախագծի 4-րդ կետը խմբագրվել է:
Ընդունվել է

Ընդունվել է

Ընդունվել է
Ընդունվել է
Ընդունվել է
                              

	8. ՀՀ քննչական կոմիտե
	23.03.2023թ.

	
	N  01/22/89472-2023

	«Օտարերկրյա անվտանգության մարմինների և ներկայացուցիչների կողմից Հայաստանի Հանրապետություն պաշտոնական այցով ժամանած անձանց անվտանգությունը պահպանելու և պաշտպանելու նպատակով ուղեկցելու ընթացքում զենք ներկրելու, արտահանելու, կրելու և տեղափոխելու (փոխադրելու) կարգը սահմանելու մասին» ՀՀ կառավարության որոշման նախագծի հավելվածի 7-րդ կետի համաձայն՝ զենքի տեղափոխումը փոխադրումը օդային, երկաթուղային, ավտոմոբիլային և տրանսպորտային այլ միջոցներով իրականացվում են զինված պահպանության ներքո` լիազոր պետական ռազմականացված կազմակերպության գերատեսչական նորմատիվ ակտերով սահմանված կարգով, իսկ 8-րդ կետի համաձայն՝ օտարերկրյա անվտանգության մարմինների ներկայացուցիչների կողմից ՀՀ տարածքում զենք պահելը, կրելը կամ օգտագործելն, տեղափոխելն փոխադրելն իրականացվում են ՀՀ լիազոր պետական ռազմականացված կազմակերպության թույլտվությամբ և հսկողությամբ, ՀՀ ներկրված զենքը պահվում է ՀՀ կառավարության կողմից լիազորված Լիազոր պետական ռազմականացված կազմակերպությունում:
«Զենքի շրջանառության կարգավորման մասին» ՀՀ օրենքի 2-րդ հոդվածի 1-ին մասի 37-րդ կետի համաձայն՝ պետական ռազմականացված կազմակերպություններ են հանդիսանում ՀՀ պաշտպանության նախարարությունը, ՀՀ արտակարգ իրավիճակների նախարարությունը, ՀՀ ոստիկանությունը, ՀՀ ազգային անվտանգության ծառայությունը, ՀՀ արդարադատության նախարարության քրեակատարողական ծառայությունը և այլն, ուստի առաջարկվում է նախագծի հավելվածով հստակեցնել լիազոր պետական ռազմականացված կազմակերպություն հանդիսացող այն գերատեսչական մարմինը, որը կիրականացնի վերոնշյալ դրույթներով նախատեսված գործառույթները: 
	                                 Ընդունվել է 


	9. ՀՀ գլխավոր դատախազություն
	27.03.2023թ.

	
	N  02/20.4/5340-2023

	Առաջարկություններ և առարկություններ չկան։
	Ընդունվել է


	10. ՀՀ պետական եկամուտների կոմիտե

	10.04.2023թ.

	
	N   01/3-2/21007-2023

	    1.Նախագծի հավելվածում առաջարկում ենք «սահմանային մաքսակետ» բառերը փոխարինել «մաքսային մարմին», «մաքսակետի աշխատող» բառերը՝ «մաքսային ծառայող» բառերով՝ համապատասխան հոլովաձևերով։

    2.Նախագծի հավելվածի 3-րդ կետի համաձայն՝ Հայաստանի Հանրապետության սահմանային մաքսակետ է ներկայացվում օտարերկրյա անվտանգության մարմինների ներկայա​ցուցիչների ազգանունը, անունը, նրանց կողմից ներկրվող արտահանվող զենքերի տեսակը, համարն ու տրամաչափը և ներկրվող (արտահանվող) զենքի յուրաքանչյուր միավորի համար` ռազմամթերքի քանակը: Նշված կետում առաջարկում ենք հստա​կեցնել, թե պահանջվող տեղեկատվությունը ում կողմից է ներկայացվում։

    3.Նախագծի հավելվածի 5-րդ կետն առաջարկում ենք հանել Նախագծից՝ հաշվի առնելով այն հանգամանքը, որ նշված կետով սահմանվող կարգավորումն արդեն իսկ նախատեսված է Նախագծի հավելվածի 4-րդ կետով
    4.Միաժամանակ, հաշվի առնելով պետական մարմիններում գործընթացների թվայ​նացման և փաստաթղթաշրջանառությունը էլեկտրոնային դարձնելու ուղղությամբ իրա​կա​նացվող ծրագրերը, առաջարկում ենք Նախագծի հավելվածի 6-րդ կետում մաքսային մարմնի կողմից փաստաթղթերը թղթային եղանակով մաքսային գործում պահելու և (կամ) նույն փաստաթղթերը կնքելու դրույթները հանել՝ սահմանելով նշված գործառ​նություններն էլեկտրոնային եղանակով իրականացնելու վերաբերյալ նորմեր։
	Ընդունվել է
Ընդունվել է

Ընդունվել է
Չի ընդունվել
Դուրս է ՀՀ ներքին գործերի նախարարության իրավասության շրջանակներից և լրացուցիչ քննարկման կարիք ունի:


	10. ՀՀ արդարադատության նախարարություն

	18.05.2023թ.

	
	N   /27.3/24964-2023

	      1. «Պաշտոնական այցով Հայաստանի Հանրապետություն ժամանած անձանց ուղեկցելու ընթացքում օտարերկրյա անվտանգության մարմինների և ներկայացուցիչների կողմից զենք ներկրելու, արտահանելու, կրելու և տեղափոխելու (փոխադրելու) կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետն անհրաժեշտ է խմբագրել. մասնավորապես՝ առաջարկում ենք ժամանակավորապես զենքը Հայաստանի Հանրապետության տարածք ներկրելու բառերը փոխարինել Հայաստանի Հանրապետության տարածք որոշակի ժամկետով զենք ներկրելու բառերով: Բացի այդ,հիշյալ կետն անհրաժեշտ է հստակեցնել և կոնկրետ նշել, թե օտարերկրյա անվտանգության ծառայության աշխատակիցների, նրանց զենքերի տեսակների, համարների, Հայաստանի Հանրապետություն մուտքի և ելքի  ժամկետների մասին ստացված տեղեկատվությունը Հայաստանի Հանրապետության արտաքին գործերի նախարարությունը ինչ ժամկետում և ինչ կարգով է փոխանցելու Հայաստանի Հանրապետության ազգային անվտանգության ծառայությանը: Միաժամանակ առաջարկում ենք ներկայացնել նաև այդ զենքերի քանակի վերաբերյալ տեղեկատվություն:
    2. Նախագծի 3-րդ կետն անհրաժեշտ է խմբագրել և հստակ նշել, թե հիշյալ կետում նշված տեղեկություններն ում կողմից և ինչ ժամկետում են ներկայացվելու Հայաստանի Հանրապետության մաքսային մարմիններին, ինչպես նաև առաջարկում ենք նշված բառից առաջ լրացնել թույլտվության մեջ բառերը: Բացի այդ, հիշյալ կետում նշվում է  Հայաստանի Հանրապետության ազգային անվտանգության ծառայության տնօրենի կողմից տրվող զենքի ներկրման գրավոր թույլտվության մասին, սակայն Նախագծի 4-րդ կետում  գործածվում են կրճատ տարբերակներ: Այս առումով Նախագծի 3-րդ կետն անհրաժեշտ է համապատասխանեցնել Նորմատիվ իրավական ակտերի մասին օրենքի 21-րդ հոդվածի 4-րդ մասի պահանջներին, որոնց համաձայն՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո փակագծերում նշելով կրճատ տարբերակը: 
      3.Նախագծի 4-րդ կետում միևնույն հասկացությունը բնորոշելիս գործածվում են թույլտվություն և ներկրման թույլտվություն հասկացությունները, ուստի հիշյալ կետն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 4-րդ մասի պահանջները, համաձայն որոնց՝ նույն նորմատիվ իրավական ակտում միևնույն հասկացության կամ տերմինի բովանդակությունը տարբեր իմաստներով կրկնվելու դեպքում կիրառվում է հասկացության կամ տերմինի այն բովանդակությունը, որը բխում է տվյալ իրավական ակտի էությունից կամ տվյալ իրավահարաբերությունը կարգավորող իրավունքի սկզբունքներից, մասնավորապես՝ առաջարկում ենք գործածել Նախագծի 3-րդ կետում առաջարկվող կրճատ տարբերակը: Բացի այդ, հիշյալ կետում բնագիրը բառն առաջարկում ենք փոխարինել բնօրինակը բառով:
    4. Նախագծի 5-րդ և 6-րդ կետերում անհասկանալի է, թե Լիազոր պետական ռազմականացված կազմակերպություն որ պետական մարմինն է հանդիսանում: Բացի այդ, Նախագծի 5-րդ կետում գործածված  գերատեսչական ակտեր հասկացությունը Նորմատիվ իրավական ակտերի մասին օրենքով նախատեսված չէ, ուստի հիշյալ կետն անհրաժեշտ է խմբագրել:
    5.  Նախագծի 6-րդ կետում նշվում է, որ օտարերկրյա անվտանգության մարմինների և ներկայացուցիչների կողմից Հայաստանի Հանրապետության տարածքում զենք պահելը, կրելը կամ օգտագործելն, տեղափոխելը փոխադրելը իրականացվում են Հայաստանի Հանրապետության Լիազոր պետական ռազմականացված կազմակերպության  թույլտվությամբ և հսկողությամբ, սակայն պարզ չէ, թե այն ինչ կարգով է իրականացվելու:
    6. Նախագծի առնչությամբ հայտնում ենք, որ  հնարավոր չէ բացառել նաև այն դեպքերը, երբ զենքի ներկրման թույտվության մեջ նշված տվյալները տարբերվեն փաստացի ներկրվող զենքերի տեսակներից և քանակներից, ուստի Նախագիծն անհրաժեշտ է խմբագրել և նախատեսել հստակ կարգավորումներ նաև այդ դեպքերի համար:
	Ընդունվել է
Ընդունվել է
Ընդունվել է
Ընդունվել է
«Գերատեսչական ակտեր» բառերը փոխարինվել է «ղեկավարի հրամանով» բառերով:

Ընդունվել է
Ընդունվել է


	10. ՀՀ պետական պահպանության ծառայություն
	25.05.2023թ.

	
	N  19/872

	    1. Նախագծում անհրաժեշտ է ամրագրել կարգավորումներ ՀՀ ԱԳՆ-ի կողմից ոչ միայն ՀՀ ԱԱԾ-ին և ՀՀ մաքսային մարմիններին, այլ նաև օտարերկրյա անվտանգության մարմինների ներկայացուցիչների և նրանց կողմից ներկրվող զենքերի վերաբերյալ տեղեկությունները Ծառայությանը փոխանցելու վերաբերյալ։
    2.  Անհրաժեշտ է ամրագրել Ծառայության կողմից՝ օտարերկրյա անվտանգության մարմինների ներկայացուցիչների կողմից ներկրվող զենքի տեսակի և/կամ քանակի սահմանափակման (լիմիտավորման) վերաբերյալ, ինչպես նաև այդ մասին հետադարձ կապով ՀՀ ԱԳՆ-ի միջոցով այցելող կողմին անմիջապես իրազեկելու կարգավորումներ:

    3. Նախագծի 4-րդ կետում «Հայաստանի Հանրապետության ազգային անվտանգության ծառայության տնօրենի» բառերը փոխարինել «Հայաստանի Հանրապետության պետական պահպանության ծառայության պետի» բառերով:

    4. Նախագծի 6-րդ կետում կատարել լրացում, համաձայն որի արձանագրությունը ուղարկվի նաև Ծառայություն, իսկ արտահանվող զենքի խմբաքանակի արտահանումը կասեցվի մինչև արտահանող կողմի հիմնավոր տեղեկություններ ներկայացնելը, իսկ այդ տեղեկությունները փոխանցվեն ՀՀ ԱԳՆ՝ հարցը դիվանագիտական ճանապարհով լուծելու նպատակով:

    5. Նախագծի 8-րդ կետի վերջին նախադասությունը հանել:

    6. Նախագծի ամբողջ տեքստում «Լիազոր պետական ռազմականացված կազմակերպություն» բառը իր բոլոր հոլովումներով համապատասխանաբար փոխարինել «Հայաստանի Հանրապետության պետական պահպանության ծառայություն» բառերով՝ իր բոլոր հոլովումներով:   
	Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է


	4. ՀՀ ազգային անվտանգության ծառայություն 
	26.05.2023թ

	
	11/810

	1. Հավելվածի 2-րդ կետում անհրաժեշտ է այցելող կողմի համար նախատեսել ՀՀ արտաքին գործերի նախարարությանը տեղեկացնելու վերաբերյալ հստակ ողջամիտ ժամկետ, իսկ ՀՀ արտաքին գործերի նախարարության կողմից տեղեկացումն իրականացնել անմիջապես` հաշվի առնելով, որ հրատապ այցերի դեպքում (այդ թվում` ոչ աշխատանքային օրերին) տեղեկացման 1-օրյա ժամկետը կարող է բավարար չլինել համապատասխան գործողությունները կատարելու համար:

2. 4-րդ կետն առաջարկվում է խմբագրել` թույլտվություն տրամադրելու լիազորությունը ՀՀ ազգային անվտանգության ծառայության փոխարեն վերապահելով ՀՀ պետական պահպանության ծառայությանը` հաշվի առնելով, որ վերջինս առանձնացել է ՀՀ ազգային անվտանգության ծառայությունից և գործում է որպես պետական կառավարման համակարգի ինքնուրույն մարմին: Միաժամանակ, անհրաժեշտ է նախագծում պահպանել ժամանող անձանց և ներկրվող զենքի մասին տվյալները ՀՀ ազգային անվտանգության ծառայությանը փոխանցելու վերաբերյալ դրույթները: 

 3. 7-րդ և 8-րդ կետերում նշված Լիազոր պետական ռազմականացված կազմակերպության կապակցությամբ գտնում ենք, որ այդ լիազորությունները պետք է իրականացվեն ՀՀ պետական պահպանության ծառայության` որպես թույլտվություն տրամադրող մարմին, ինչպես նաև ՀՀ ոստիկանության կողմից` որպես «Ոստիկանության մասին» և «Զենքի շրջանառության կարգավորման մասին» օրենքներով նախատեսված` զենքի շրջանառության նկատմամբ վերահսկողություն իրականացնող մարմին: 

	Ընդունվել է մասամբ

ՀՀ ՆԳՆ-ում տեղի ունեցած աշխատանքային քննարկման ընթացքում որոշվել է, որ իրատեսական չէ այցելող կողմի համար սահմանել այցելելու հստակ ժամկետներ՝ ՀՀ ԱԳՆ-ին տեղեկացնելու վերաբերյալ: 

                                               Ընդունվել է
                                               Ընդունվել է



                                                                                                                            ՀՀ ներքին գործերի նախարարություն
